
Concello de Bueu

Exp.:  0307/23
Promotor: Concello de Bueu
Asunto: pavimentación de camiños en Meiro
Situación: Lugar de Meiro (Bueu)

ANTECEDENTES

1 Concello  de  Bueu promove  o  expediente  de  pavimentación de  camiños en  Lugar  de  Meiro, 
concello de Bueu.

2 De  acordo  co  artigo  3.a  do  Decreto  93/2017  de  14  de  setembro,  polo  que  se  regula  a 
composición e funcionamento dos consellos territoriais de Patrimonio Cultural de Galicia, do 
Consello Asesor dos Camiños de Santiago e da Comisión Técnica de Arqueoloxía, considérase 
que non é preciso o informe preceptivo previo do Consello Territorial de Patrimonio Cultural.

3 Con data 10 de marzo de 2023 emítese informe técnico que di o seguinte:
“ELEMENTOS PATRIMONIAIS AFECTADOS 
As actuacións que se pretenden realizar atópanse dentro do contorno de protección de dous  
xacementos arqueolóxicos:
    • A Pedra/Alvaria/As Nogueiras, catalogado co código GA36004ACH001.
    • Calzada Urea, GA36004005.
Catalogados no Plan Básico Autonómico (Decreto 83/2018, de 26 de xullo, polo que se aproba o  
Plan Básico Autonómico de Galicia, publicado no DOG de 27 de agosto de 2018) e no actual  
PXOM de Bueu (planeamento vixente de 22-09-2017).
ANTECEDENTES
En 26-01-2023, preséntase dende o Concello de Bueu a proposta de reparación do asfalto dos  
camiños IVBU-179, IVBU-182, IVBU-183 E IVBU-184 no lugar de Meiro. 
INFORME
As  obras  planeadas,  afastadas  en  máis  de  170  m  dos  xacementos,  non  van  derivar  en  
movementos de terra, polo que se tira do proxecto de actuación, xa que logo, consideramos que  
pode darse autorización aos traballos de reparación dos camiños sen cautelas arqueolóxicas de  
ningún tipo.”

CONSIDERACIÓNS LEGAIS

1 É de aplicación na tramitación e resolución do presente expediente o disposto nas seguintes 
disposicións normativas:
 Lei 39/2015, do 1 de outubro, do procedemento administrativo común das administracións 

públicas e Lei 40/2015, do 1 de outubro, de réxime xurídico do sector público.

 Lei 5/2016, do 4 de maio, do patrimonio cultural de Galicia.
 Decreto 199/1997, do 10 de xullo polo que se regula a actividade arqueolóxica na Comuni-

dade Autónoma de Galicia, modificado polo Decreto 93/2017 de 14 de setembro, polo que 
se regula a composición e funcionamento dos consellos territoriais de Patrimonio Cultural 
de Galicia, do Consello Asesor dos Camiños de Santiago e da Comisión Técnica de Arqueo-
loxía.

 Decreto 93/2017 de 14 de setembro, polo que se regula a composición e funcionamento 
dos consellos territoriais de Patrimonio Cultural de Galicia, do Consello Asesor dos Ca-
miños de Santiago e da Comisión Técnica de Arqueoloxía.

 Decreto 119/2022, do 23 de xuño, polo que se establece a estrutura orgánica da Consellería 
de Cultura, Educación, Formación Profesional e Universidades (DOG nº 126 do 4 de xullo).

 As demais normas de aplicación, en concreto a lexislación vixente do solo de Galicia (Lei 
2/2016, do 10 de febreiro) en relación coa protección e a conservación do patrimonio cultu-
ral.

2 A  intervención  para  a  que  se  solicita  autorización  preténdese  realizar  no  contorno  de 
protección de varios elementos incluídos no Plan Básico Autonómico e no Catálogo do PXOM 
do  concello  e  por  tanto,  segundo  o  establecido  no  artigo  30  e  na  disposición  adicional 
segunda da  Lei  5/2016,  do  patrimonio  cultural  de  Galicia,  forman parte  do  Catálogo  do 
Patrimonio Cultural de Galicia. En consecuencia, de acordo co art. 39 da devandita lei, precisa 
da previa autorización da Consellería de Cultura.

De acordo con todo o sinalado, no exercicio da competencia que me atribúe o Decreto 119/2022, 
do 23 de xuño, polo que se establece a estrutura orgánica da Consellería de Cultura, Educación, 
Formación Profesional e Universidades (DOG nº 126 do 4 de xullo) e conforme ao disposto na Re-
solución do 5 de xullo de 2022, da Dirección Xeral do Patrimonio Cultural, pola que se delega nos 
titulares dos servizos de Coordinación Cultural das xefaturas territoriais da Consellería de Cultu-
ra, Educación, Formación Profesional e Universidades o exercicio de determinadas competencias 
(DOG nº 134 do 14 de xullo) e á vista do informado polos servizos técnicos e sen prexuízo de cal-
quera outra autorización esixida pola lexislación vixente, 

RESOLVO
Autorizar a pavimentación de camiños en Lugar de Meiro, concello de Bueu, polos motivos sinala-
dos no punto 3 do apartado ANTECEDENTES desta resolución.

Contra esta resolución poderase interpoñer recurso de alzada ante o Conselleiro de Cultura, Edu-
cación, Formación Profesional e Universidades no prazo dun mes contado a partir do día seguinte 
ao da súa recepción, de acordo cos artigos 30, 121 e 122 da Lei 39/2015, do 1 de outubro, do proce-
demento administrativo común das administracións públicas.

Mediante este documento notifícase a Concello de Bueu esta resolución segundo o esixido no ar-
tigo 40 da Lei 39/2015, do 1 de outubro, do procedemento administrativo común das administra-
ción públicas.

A directora xeral do Patrimonio Cultural
p.d.: Resolución do 05.07.2022
A xefa do Servizo de Coordinación Cultural
Mª José Echevarría Moreno

